
Ennevar lo só                                     
Vueitar Garona                                   
Estupar los plors                                 
De l’astra redona.                               

Autant d’impossibles com,                  
Autant d’impossibles com,                  

Cavaucar un lambrec                          
Escanar l’ausèth blu,                           
Encadenar un trufandec                       
Véner-lo tà quauqu’un.                       

Arròs deu ser que m’as davantejat,
A boca de nueit quand lo só se perd,
Jo, portant lo hèn, tu, semiant aigat,
Aigat shens crum qui creish suu manto verd.

Luenh de ta doçor d’estiu que tròbi,
L’aconort volut, la patz suu camin,
Arron quate pas qu’ei deishat lo Nòrd,
E dens l’escuranha lèu qu’eslissi.

A jamei rassegurat per la toa fidelitat nueitiva.

